
VANGZ FANGH 5

Veh Boux Vunz Ndeu

Mwngz yaek veh boux vunz ndeu

Gij bwnda de mbouj dwg gij gou, Iwgda mbouj dwg gij gou
Aenbak de, fajnaj de

Cungj mbouj dwg gij gou

Hoeng de dwg gou

Mwngz vih boux vunz haenx veh fouq fwed mong
De mbouj gvagniemh, gag bae gag dauq
Hoeng mwh de dop fwed

Couh hoemq bae caez liux

Ndigah mwngz yaek veh roengzdaeuj gij ngaeuzraemh gou

mboujcaengz gangj haenx

Mwngz yaek veh boux vunz haenx
Dwg gou

De byaij roen, lajdin mbouj dwg loh
Mbouj dwg gwnzbiengz

Bouxvunz Ngiengx Gyaeuj Yawj Faex

Gwnz congzbingh

De caemrwg dwk lumj duzngaeuz youh benj youh bingz nei

Youq mwh vayouzcaiq hoengh hai seizhaenx
Faj doudiet ndeu gvangqdangq sing ndeu, gatgoenq liux gij
gaxgonq

Va hoengz, nywj heu, duzroeg angq heuh
Gyoengqvunz daenj gij buhvaq baenzdiuz haenx cingq baedauq

Ndawndang gij singqyak haenx siu bae lo
De nwknangq youh hoengqvat

Yamqdin cix ngoenz beij ngoenz nackgywg

Cungj beij mbouj hwnj duzmoed beuj rib menbauh haenx

Daengngoenz okdaeuj seiz

Bouxvunz ngiengx gyaeuj yawj faex, ndaej yawj baenz ngoenz
Miz seiz, youq gwnz diegnywj gvaengx bae gvaengx dauq
mbouj souh hanhhaed

Lumjbaenz youh dauq daengz mwh lwgnyez

Seiz lwgnyez bouxlawz baenzneix benjbingz hoengghat?

Baez cienq ndang, de bungqdeng aen doudiet nitnae

Duzmeuz Haenx

Gyanghwnz

Boux ninz mbouj ndack haenx youq 8 lacuz gwnzdingj

Yawj giz dieglaep baenz benq baenz benq

Miz duz meuz ndeu heuh mbouj dingz

Dungxcieg, fwzfwd

Saekbwn de dwg yienghlawz?

Ndaemndat? Baenzdiemj raizmong?

Gij singcung luenhsiengj haenx yiengjhwnj seiz

Boux ninz mbouj ndaek haenx yungh yenzbit youq laj coij
saw ndeu veh sienq

“Gij soqnacek lingzhoenz dwg 21 gwz.”

Boux daxboh youq gyae haenx cingq indot
Gij soqnack indot geijlai gwz?

Rumz baez youh baez ci gvaq

Ci gvaq dingjranz, ci bungqdeng conghcueng
Gvangqdangq, gvangqdangq

Boux ninz mbouj ndaek haenx yungh yenzbit sij roengz
“De roqyiengj aencung luenhsiengj baenz haenx.”
Couh doek haeuj dieglacp lumj haij

Mbouj caiq cakcoemj

Duzmeuz haenx itcig heuh mbouj dingz

Dungxcieg, fwzfwd

Roxnaeuz de daengx ndang hauseuq, cinggngamj

21 gwz?

Dougaeb

Mwhmwh lumj seiz Iwgnyez mbouj haengj gwn doxgaiq nei

Byaij gvaqdaeuj bi youh bi lo

Ngoenzneix, roxnaeuz couh yaek byaij mbouj ndaej lo

Gyanghaet yaek okdou seiz

Yawjraen gyoengq lwgnyez baizdoih gvaq maxloh saetdiuq
angghemq

Lumj gyoengq rwi, lumj langhhaij

Youq gwnz caz faex daemq haenx, gyoengq roeg ciqcek bekfwed

Gwnzbiengz sach hoengh, sawj vunz louzlienh ha

Hoeng seizcou lijcaengz sat, ciengz nae hung noixraen ndeu

Sawgmwh biudoek roengzdaeuj, youq gyangmbwn yungzvaq

Seizdoeng ceiq nit couh yaek daeuj daengz

Doiq daugbae ba

Doiq daugbae aen dougaeb haenx, caemhcaiq haep dou

ndeindei bae

Mwi Doek

Gyanghaet bet diemj, de deng doi haeuj soujsuzsiz

Samcib roek bi, gaenq baenzranz, caengz mizlwg,
ndaw swjgungh i baenz bingh’aiz

Neix dwg gij gvanhgenswz dinjdet sij youq gwnz binghlig de

Gvaq roek diemj cung le

Soujsuzsiz aen douhung naekgywg haenx menhmenh hai lo

Yinjliuzgvanj, hezyazdai, daujniugvanj, yizdaujsubung,
suhyangjgvanj

Heux youq gwnzndang de, youq gwnz genhcwzyiz

Sienqdiuz hwnjroengz doengh lai baez

Youq mwh soqgawq sackloeg diugbaenz sackhoengz, de cix
digdig doeksaet heuh

De youq mwh ywmaz mboujcaengz cienzbouh siubae seizhaenx
mbouj miz rengz doenghdanh

Lumjbaenz beij gyanghaet lij nackcaem haujlai, lumjbaenz

Youq lajdaeng mbouj miz ngaeuz gij gvejgat haenx

Mbouj caenhdwg mbaet bae gij swjgungh caeuq rongzva de

Lij guenqrim liux moqnaj ndwenngoenz gij bohliz, mwirumz

caeuq doenghluenh

Mbwnfuemx

Geijlai ngoenz mwh mbwnfuemx

De naengh youq gwnz mbaeklae sangsang haenx

Yawj sackfuemx caengz dem caengz aproengz, buhai

Boux daenj buhhoengz hwnjdaeuj lo

Boux daenj buhloeg roengzbae lo. Geu buhbauzmong
hungloet haenx

Deng rumz bongjhwnj

Lumj gij ndok doyawz, nackcaem youh mbaeumbengq

Docklaeng, daengloh aen riengz aen rongh hwnjdaeu;j

Gofaex, aenranz, gyoengqvunz, ingj roengz gij ngaeuz raezrang

Gij doeb doyawz neix, camca

Couh lumj gwnzbiengz guhgimq

Rumz Ci Gvaq

Haetromh

Gij ceijcienz sackhenj youq gwnz Giuzhung Lizgyangh doek
sangbyoenq

Swnh rumz mbinfet

Youh miz boux vunz ndeu, cingq deng soengq bae binhyizgvan;

Ciuh vunz neix de raez Iwi

Dwg mbouj dwg miz saek seiz yienghhaenx

De deng sangdi gingz gvaq gwnzgyaeuj, yienghyiengh rox guh?

Youq giz yaemyiengz gapgyaiq

De dwg mbouj dwg doekdingh dwk fanjfwngz haep aendou
gwnzbiengz

Mbouj miz sack di ngeizngwd?

Roxnaeuz, youq gwnz gai giz lohnga lawz

Raeuz gaenq bungqmbagq byaij gvaq

Youq aen gungx lawz, aenvih sawqmwh doxbungq

Raeuz gaenq najnding doxndaq gvaq

Youq aenbiengz sach lai sach cab neix

Raeuz roxnaeuz miz gij doxngaek dai hix gangj mbouj cingcuj
haenx

Ngoenzneix de bae lo

Gwnzroen louz miz haujlai ceijcienz sackhenj

Loekci nienj gvaq, dinvunz caij gvaq

Rumz ci gvaq

Gij Saeh Daengzcog

Hainduj dwg gig sawj vunz angqyangz
Mbouj gangj gij sach gaxgonq de, mwngz dingq
Rumz caeuq langh

Bekdaj gep beimoh henzhaij haenx

Miz saek seiz yienghneix

Swnghhoz dwg aen yangzcoeng mbekhai, dwg nyup

Va hai mbouj hab seiz haenx

Yienzliengh gou yamgqdin gaenjgip, yo'ndoj

Gij bonjsingq ap mbouj roengz haenx

Docih mwngz simgyaez Ahbujcolunz. ninz mbouj ndaek
caemhcaiq

Gij fwen soemset haenx

Miz sacek seiz yienghneix

Cezyoz mbouj gvaq dwg ciengz gyaeujin fiengx

Hix mbouj beij duzlawz, roxnaeuz duzmeuz geq ndaem youh
mbouj dingq vah haenx

Engq ciepgaenh bonjsingq

Docih mwngz cuengghai gij lingzhoenz ndaw rungz

Youzcaih de youq ndaw ndoengfaex buetyukyuk

Yienzliengh gou fwngz dawz gij nyeva duzfangzdai

Yamqdin gaenjgip

Bae gyaep ciengz nae hung haenx

Bae yohaep sojmiz gij sach de dai gvaq haenx

Youq Lingh Aen Nienzdaih
Hawj Aidizdwz - Sozdwzgwzlangj

Yawjcing gij lwgda youh hung youh mong mwngz

Gou yawjraen aen cifeiz cang rim bingdoih caeuq
bouxnanhmingh

Conggvaq gij dietloh lingh aen nienzdaih

Mwngz youq lajmbanj aen ranzbezsu ndeu ae’ngaep

Geu buhgoeb gvagseiz haenx doenghyub seiz, mwngz gig gadog

Deng vunz loenghriu

Mwngz sij sei, vut bae gij geklwd caeuq yinhgiek
Gyoenggde lumj gij mehmbwk mbouj souj gvigawj
Deng loenghriu

Yougq lingh aen nienzdaih

Gou caeuq mwngz itheij ninz mbouj ndaek, baegfofo
Daiq gij binghgezhwz

Bae ra gozciz caeuq swyouz

Docklaeng, seizgan dingz youq

Ndaw mbanj aen ranzbezsu ngauznged yack doemq haenx
Fangzdai cacuq sangdi gaemfwngz gangjndei

Youq ndaw laep

Mwngz itcig riunyum, Iwgda

Youh hung youh mong

